
ᐅᐡᑭ ᐃᐡᑯᑌᐤ ᓇᐸᐱᑫᓂᑫᐃᐧᓇᐣ

ᓄᐱᒥᐠ ᑕᔑᑫᐃᐧᓇᐣ ᑲᑕᑲᐧᑭᐣ
ᐁᑲᐧ ᑲᐊᐧᐁᐧᓇᒋᑲᑌᐠ ᐅᐅᐁᐧ ᐅᐡᑭ ᐃᐡᑯᑌ ᓇᐸᐱᑫᓂᑫᐃᐧᐣ ᐃᐃᒪ ᐊᐦᐃᑎᕑᐅ ᐯᔑᐠ ᓄᐱᒥᐠ ᑕᔑᑫᐃᐧᓂᐠ? 

ᐁᑲᐧ ᑫᑐᒋᑲᑌᐠ ᒐᐸᔑᐢ ᒪᓯᓇᐦᐃᑲᑌᐊᐧᐣ ᒥᐡᑯᐨ ᑲᐧᔭᐠ ᐃᐧᒋᐦᐃᑯᔭᐠ ᑫᑯᓇᐣ ᑫᐃᔑᐊᐧᐃᐧᒋᐦᐃᑯᔭᐣ.

ᐁᑲᐧ ᓇᑯᒥᑐᐃᐧᓇᐣ/ᐯᐸᓄᐣ/ᒪᓯᓇᐦᐃᑲᓀᓴᐣ ᓇᐣᑕ ᑕᔭᑲᐧᓯᓇᐦᐃᑲᑌᐊᐧᓄᐣ ᑐᑲᐣ ᒋᒪᑲᑌᐊᐧᐠ.

  1. ᑲᐊᐧᐁᐧᓇᒋᑲᑌᐠ ᐅᐅᐁᐧ ᐃᐧᒋᐦᐃᐁᐧᐃᐧᐣ

• ᐁᑲᐧ ᒋᐃᐧᒋᐦᐃᑯᔭᐣ ᐊᐧᐁᐧᓇᑐᔭᐣ ᐅᐅᐁᐧ ᐅᐡᑭ ᒪᒪᒋᑫᐃᐧᐣ ᐁᑲᐧ ᐱᑲᓄᐣᔑᓇᑦ ᐁᑲᐧ ᒋᐃᐧᒋᐦᐃᑯᔭᐣ ᐊᐧᐁᐧᓇᑐᔭᐣ ᐅᐅᐁᐧ ᐅᐡᑭ ᒪᒪᒋᑫᐃᐧᐣ
ᐁᑲᐧ ᐱᑲᓄᐣᔑᓇᑦ 1-888-825-8707 7.30 a.m. – 3:30 p.m. EST ᓇᐣᑕ ᐃᔑᒪᓯᓇᐦᐃᑫᐣ ᐅᐅᒪ
RemotesCustomerService@HydroOne.com.

• ᐁᑲᐧ ᑲᐊᓂᒧᑕᒪᑯ ᐅᐅᐁᐧ ᑭᒪᒋᒋᑫᐃᐧᐣ, ᑐᑲᐣ ᐊᐧᑲᐦᐃᑲᐣ ᑫᐃᔑᓇᑲᐧᐠ, ᓇᐣᑕ ᑫᐊᐱᒐᐠ, ᒥᓇ ᑫᑭᔑᓯᑲᑫᔭᐣ.
• ᐁᑲᐧ ᓇᐣᑕ ᑲᔦ ᑲᐃᐧᑕᒪᑯ ᐊᓂᐣ ᑫᐃᔑᐃᐧᒋᐦᐃᑯᔭᐣ ᐊᐣᑎ ᐅᑕ ᑫᐅᑎᓇᒪᐣ ᐅᐅᐁᐧ ᐊᐧᑲᐦᐃᑲᐣ ᒥᐡᑯᐨ ᒋᐃᐧᒋᐦᐃᑯᔭᐣ ᐁᑲ ᒥᐡᑕᐦᐃ

ᒋᒣᑎᓂᑫᔭᐣ ᐅᐅᒪ ᑭᓇᐸᐱᑫᓂᑯᐃᐧᓂᐠ ᑲᑎᐸᐦᐊᒪᐣ (ᐅᐡᑭ ᒥᑎᑯᑲᓇᐠ ᐊᑲᐧᑭᓯᐊᐧᐠ) ᐁᑲᐧ ᒥᓇ ᒋᐃᐧᑕᒪᑯᔭᐣ ᑭᐡᐱᐣ ᑲᐧᔭᐠ ᑭᑎᐢᑯᑌᐤ
ᐱᑦᐸᒋᑲᐣ ᐃᐃᒪ ᑭᑕᔑᑫᐃᐧᓂᐠ ᑲᐧᔭᐠ ᐃᓇᓄᑭᒪᑲᓂᓂᑫᐧᐣ ᒋᑭᓇᐸᐱᑫᓂᑲᑌᐠ ᐅᐡᑭ ᐃᐡᑯᑌᐤ ᐃᐧᒋᐦᐃᐁᐧᐃᐧᐣ. ᐁᑲᐧ ᒋᑭᑫᐣᑕᒪᐣ ᓇᐣᑕ
ᓇᐸᐱᑫᓂᑫᐃᐧᐣ ᐅᓇᒋᑫᐃᐧᓇᐣ ᐊᔭᐊᐧᓄᐣ ᐁᑲ ᒋᑭᓇᐸᐱᑫᓂᑲᓂᐊᐧᐠ.

  2. ᓇᑐᑕᒪᐣ ᐃᐧᒋᐦᐃᐁᐧᐃᐧᐣ
• ᐁᑲᐧ ᑲᐃᐧᐃᔑᐸᑕᑭᑌᑭᐣ ᐅᔑᒋᑲᑌᑭᐣ, ᐱᑲᓄᐣᔑᓇᑦ ᓇᐣᑕ ᐱᒪᓯᓇᐦᐊᒪᐃᐧᔑᓇᑦ.

• ᐁᑲᐧ ᐅᑫᐧᓂᐊᐧᐣ ᑫᑯᓇᐣ ᓂᑲᓇᑕᐁᐧᐣᑕᒥᓇᐣ ᐅᐅᐁᐧ ᑭᒪᒋᒋᑫᐃᐧᐣ ᐅᒋ:
o ᑲᔭᐱᒐᐠ ᐃᐧᒋᐦᐃᐁᐧᐃᐧᐣ (ᑐᑲᐣ.) 100 amp/200 amp
o ᑫᑯᓀᐣ ᑲᑭᔑᓯᑲᑫᔭᐣ
o ᑫᐃᔑᑕᑲᐧᐠ (ᑐᑲᐣ ᑕᓯᐣ ᐃᐡᑯᑌᐤ ᐱᓯᒧᑲᓇᐠ ᐊᐃᐧᔭᐠ ᑲᔭᐸᒋᔭᐊᐧᐨ ᐅᐅᒪ ᑲᑫᐧᑭᔭᐦᐃᐠ ᐅᐡᑭ ᐃᐡᑯᑌᐤ ᐃᐧᒋᐦᐃᐁᐧᐃᐧᓂᐠ.)
o ᑫᐃᔑᑲᓄᓇᑲᓄᐨ ᐊᐃᐧᔭ ᑲᐃᔑᑕᔭᐣ ᒥᓇ ᒪᒋᑭᑐᐣ ᑲᐃᓇᑭᑕᓯᓀᔭᐠ
o ᑲᓄᐢ ᐃᐡᑯᑌᐤ ᐅᓇᐸᐱᑫᓂᑫ, ᑭᐡᐱᐣ ᐸᑯᓭᐣᑕᑲᐧᐠ.
o ᒥᓇ ᒋᑭᑫᐣᑕᑲᐧᐠ ᑫᐃᔑᐊᐧᐸᒪᑲᓄᐊᐧᐨ ᐃᐡᑯᑌᐤ ᐱᓯᒧᑲᓇᐠ:
 ᐃᐃᒪ ᓇᐣᑕ ᓇᓂᐊᐧᑲᐦᐃᑲᓂᐠ

   ᓇᐣᑕ ᒥᓇᑲᓇᐠ, ᓇᐣᑕ ᓇᓂᐊᐧᑲᐦᐃᑲᐣ, ᓴᑯᐨ ᑲᐃᐧᐣ ᓂᐦᓯᒥᓯᐟ (3) ᒋᐊᐱᓯᓇᑲᐧᐠ ᐃᐃᒪ ᒥᑲᓇᐠ ᑲᐃᓇᓴᒪᑌᐠ ᐊᐧᑲᐦᐃᑲᐣ

o  ᐁᑲᐧ ᑲᒥᓴᑭᐣ ᐃᐧᒋᐦᐃᐁᐧᐃᐧᓇᐣ, ᐊᐊᐧᔑᒣ 200 ᑲᐊᐱᒋᒪᑲᑭᐣ, ᓂᑲᓇᐁᐧᐣᑕᒥᓇᐣ ᒪᓯᓂᐱᐦᐃᑲᓇᐣ, ᒋᐯᔑᑯᓯᓇᐦᐃᑲᑌᐠ ᒐᔑᐱᐦᐃᑲᐣ ᒥᓇ
ᓇᓇᑲ ᑲᔭᐱᒐᑭᐣ ᐱᑦᐸᐣᒋᑲᓇᐣ ᑕᐱᓀᑲ ᐱᓇᒪ ᓂᑲᓇᓇᑲᒋᒋᑫᒥᐣ ᒥᓇ ᑲᐧᔭᐠ ᒋᑲᓇᐊᐧᐸᑕᒪᐠ ᐊᒪᐧᔦ ᓇᐸᐱᑫᓂᑫᔭᐠ..

o ᐁᑲᐧ ᐃᐡᑲᐧ ᐅᑕᐱᓇᒪᑭᐣ ᑫᑯᓇᐣ ᐅᐅᐁᐧ ᐅᒋ ᐊᓄᑭᐃᐧᐣ, ᐁᑲᐧ (ᐊᐦᐃᑎᕑᐅ ᐯᔑᐠ ᓄᐱᒥᐠ) ᑲᐃᓇᑌᐠ ᓇᑯᑕᒪᐃᐧᐣ ᒥᓇ ᑎᐸᐦᐃᑫᐃᐧ
ᐯᐸᐣ ᑕᐱᐡᑯᐨ ᑫᐃᓇᑭᑌᐠ ᐅᐅᐁᐧ ᑫᐃᓇᑌᐠ ᐅᐅᒪ ᑫᐃᔑᓂᓴᐦᐊᒪᑯᔭᐣ. ᐁᑲᐧ ᐊᐱ ᐅᐅᐁᐧ ᓇᑯᑕᒪᐃᐧᐣ ᒪᓯᓇᐦᐃᑲᑌᐠ, ᒥᓇ
ᐱᒋᐣᓴᐦᐃᑲᑌᐠ, ᒥᓇ ᑲᐃᓇᑭᑌᐠ ᑎᐸᐦᐃᑲᑌᐠ, ᓂᑲᐅᓇᑐᒥᐣ ᒥᓇ ᑭᒋᐊᓄᑭᓇᑲᐣ ᒋᐃᔑᓂᓴᐊᐧᔭᐠ ᒋᐊᐣᑕᐃᐧᑲᓇᐊᐧᐸᐠ ᒥᓇ
ᒋᐃᐧᒋᐦᐃᐁᐧᐨ ᐃᐃᒪ ᐊᓄᑭᐃᐧᓂᐠ.

o (ᐊᐦᐃᑎᕑᐅ ᐯᔑᐠ ᓄᐱᒥᐠ) ᑲᐃᐧᐣ ᑕᐠᐢ ᑎᐸᐦᐃᑫᐃᐧᐣ ᐯᐸᐣ ᐁᑲᐧ ᐊᐦᐃ ᐅᐡᑭ ᐃᐡᑯᑌ ᐃᐧᒋᐦᐃᐁᐧᐃᐧᐣ ᑎᐸᐦᐃᑫᐃᐧᐣ ᑲᐃᐧᐣ ᑕᐠᐢ
ᑲᑎᐸᐦᐊᓯᐣ, ᐁᑲᐧ ᑭᔑᑐᐣ ᒥᓇ ᓇᐱ ᐱᒋᓂᓴᐦᐊᐣ ᐅᐅᐁᐧ ᐯᐸᐣ ᒥᓇ ᑲᑫᐧᑭᑌ ᑭᑕᓂᔑᓇᐯᐤ ᐯᐸᐣ ᑭᑭᓇᐊᐧᒋᐦᐃᑯᐣ ᓴᓴᐸᐧᑌᐁᐧᐸᐦᐊᐣ
ᒋᐊᔑᒋᐱᒋᓂᓴᐦᐊᒪᐣ.

o ᐁᑲᐧ ᑲᐃᐧᐣ ᒪᔑ ᒪᒋᓇᓇᐸᐱᑫᓇᐣ ᐊᐧᑲᐦᐃᑲᐣ:
 ᐊᐦᐃᑎᕑᐅ ᐯᔑᐠ ᓄᐱᒥᐠ ᐊᓴ ᐅᑭᑭᔑᑐᐣ ᑫᐃᓇᑌᓂᐠ (ᐁᑲᐧ ᐊᐱᐣ ᒥᓇ).
 ᐃᐡᑯᑌᐤ ᐊᔭᑲᐧᒥᓯᐃᐧᐣ ᐅᑭᒪᐃᐧᐣ (ESA) ᐊᔕ ᑭᑲᓄᓇᑲᓄ (ᐃᓇᐱᐣ ᓂᔭᓇᐣ ᑕᑯᑭᐃᐧᐣ)



ᐁᑲᐧ ᐅᐅᒪ ᐊᐦᐃᑎᕑᐅ ᐯᔑᐠ ᓄᐱᒥᐠ ᑕᔑᑫᐃᐧᓇᐣ, ᑲᐧᔭᐠ ᓂᐸᑭᑎᓂᑎᓯᒥᐣ ᒋᒥᓂᑯᔦᐠ ᑲᐊᔭᑲᐧᒥᓯᒪᑲᐠ ᒥᓇ ᑲᐧᔭᐠ ᑲᐃᔑᓭᐠ ᐃᐡᑯᑌᐤ ᐃᐧᒋᐦᐃᐁᐧᐃᐧᐣ, ᒥᓇ 
ᓂᐸᑯᓭᓂᒧᒥᐣ ᐁᐃᐧᓄᑕᑯᔦᐠ ᐊᓂᐣ ᑲᐧᔭᐠ ᑫᑭᐃᔑᐃᐧᒋᐦᐃᑯᔦᑭᐸᐣ. ᐁᑲᐧ ᑭᐡᐱᐣ ᑲᑫᐧᑌᐃᐧᓇᐣ, ᐃᑭᑐᐃᐧᓇᐣ ᓇᐣᑕ ᐃᐧᑕᒪᑫᐃᐧᓇᐣ ᐊᔭᔭᐣ ᐁᑲᐧ ᐱᑲᓄᐣᔑᓇᑦ:

ᑲᑭᐱᑎᓭᐠ ᐃᐡᑯᑌ ᓇᐣᑕ 
ᑲᑭᒋᐃᔑᓭᐠ  
1-888-825-8707 (24/7)

ᒪᓯᓇᐦᐃᑫᐃᐧᐣ 
ᓇᓇᑕᐤᑭᑫᐣᒋᑫᐃᐧᓇᐣ 
1-800-465-5085

ᐃᐧᒋᐦᐃᐁᐧᐃᐧᐣ 
ᓇᓇᑕᐤᑭᑫᐣᒋᑫᐃᐧᓇᐣ 
1-888-825-8707

ᒪᓯᓇᐦᐃᑫᐣ
RemotesCustomerService@HydroOne.com

  3. ᑲᐃᓇᑌᐠ 
• ᒣᑲᐧᐨ ᑲᑭᐤᑲᒋᑲᑌᐠ ᑲᐃᐧᐃᔑᐊᑌᐠ, ᐁᐦᐊᐠ ᓂᑭᒋᐊᓄᑭᓇᑲᓂᓇᓇᐠ ᐅᓇᓇᑕᐊᐧᐸᑕᓇᐊᐧ ᐊᓂᐣ ᑫᐃᔑᒥᓄᓭᐠ ᒋᓇᐸᐱᑫᓂᑲᑌᐠ ᑭᐊᐧᑲᐦᐃᑲᐣ

ᐁᑲᐧ ᐊᐣᑎ ᒥᓇ ᑫᐃᔑᐊᐧᐸᒪᑲᓄᐨ ᐃᐡᑯᑌᐤ ᐱᓯᒧᑲᐣ, ᑕᐱᐡᑯᐨ ᐊᓄᑭᐃᐧᐣ ᐅᓇᒋᑫᐃᐧᓇᐣ ᒋᐱᒥᓂᓴᐦᐃᑲᑌᑭᐣ ᒥᓇ ᐃᐡᑯᑌᐤ ᐊᔭᑲᐧᒥᓯᐃᐧᐣ
ᐅᓇᒋᑫᐃᐧᓇᐣ.

• ᐁᑲᐧ ᐊᐦᐃᐣ ᑭᒋᓇᐸᐱᑫᓂᑫᐃᐧᓇᐣ (ᑐᑲᐣ ᒪᐊᐧᐨ ᑲᒥᓴᑭᐣ ᐊᓄᑭᐤ ᐊᐧᑲᐦᐃᑲᓇᐣ ᓇᐣᑕ ᑕᔑᑫᐃᐧᐣ ᐊᐧᑲᐦᐃᑲᓇᐣ, ᓇᐣᑕ ᑲᒪᒥᔑᓇᑎᑭᐣ
ᐊᐧᑲᐦᐃᑲᓇᐣ, ᑐᑲᐣ ᑲᐅᑲᐅᑌᑭᐣ) ᐊᐦᐃ ᓇᑕᐁᐧᐣᑕᑲᐧᐣ ᑫᒋᓇᐨ ᒪᐊᐧᒋᐦᐃᑐᐃᐧᐣ ᒋᑲᓇᐊᐧᐸᒋᑲᑌᐠ ᐊᐧᑲᐦᐃᑲᐣ ᑫᐃᐧᐣ ᑲᔦ ᒋᑲᓇᐊᐧᐸᑕᐠ
ᐃᐡᑯᑌᐤ ᐊᓄᑭᓇᑲᐣ ᑲᐃᐧᓇᐸᐱᑫᓂᑫᐨ.

• ᐁᑲᐧ ᑲᐃᔑᓇᑲᐧᐠ ᐅᐅᒪ ᐊᓄᑭᐃᐧᓂᐠ ᒋᑭᐤᑲᒋᑲᑌᐠ ᒥᓇ ᒋᐅᓇᑌᐠ ᐊᓄᑭᐃᐧᐣ, ᐊᐸᒋᒋᑲᓇᐣ ᒥᓇ ᑫᑯᓇᐣ ᑲᐸᑯᓭᐣᑕᑲᐧᑭᐣ ᐊᓄᑭᐃᐧᓂᐠ, ᒥᐡᑯᐨ
ᑲᐧᔭᐠ ᒋᐅᓇᑭᑕᒪᐠ ᒣᑎᓂᑫᐃᐧᐣ ᐅᐅᒪ ᐊᓄᑭᐃᐧᓂᐠ.

  4. ᐊᓄᑭᐃᐧᐣ ᒣᑎᓂᑫᐃᐧᐣ & ᑎᐸᐦᐃᑫᐃᐧᐣ ᑲᐅᓇᒋᑲᑌᐠ

ᐁᑲᐧ ᓂᑭᒋᐊᓄᑭᓇᑲᓂᓇᐣ ᐃᐡᑲᐧ ᓇᓇᑲᒋᑐᐨ ᒥᓇ ᑭᔑᑐᐨ ᐅᐅᐁᐧ ᐅᓇᒋᑫᐃᐧᐣ, ᐁᑲᐧ ᓂᐦᓯᐣ (3) ᐯᐸᓄᐣ ᑲᐃᔑᓂᓴᐦᐊᒪᑯ 

ᑭᒧᐡᑭᓀᐱᐦᐊᒪᓂᐣ:
• (ᐊᐦᐃᑎᕑᐅ ᐯᔑᐠ ᓄᐱᒥᐠ) ᐅᐡᑭ ᑎᐸᐦᐃᑫᐤ ᐯᐸᐣ ᐁᑲᐧ ᑭᔑᑐᐣ ᑭᒧᐡᑭᓀᐱᐦᐊᒪᐣ ᐁᑲᐧ ᓇᐱ ᐱᒋᓂᓴᐦᐊᐣ ᐊᐦᐃ ᒋᐊᑌᐠ ᐅᐡᑭ

ᑎᐸᐦᐃᑫᐤ ᐃᐧᒋᑫᐃᐧᐣ (ᐁᑲᐧ ᑭᐡᐱᐣ ᐁᑲ ᐊᐃᐧᔭ ᐅᐃᐧᓱᐃᐧᐣ ᑲᑭᑫᐣᑕᑲᐧᓂᓂᐠ, ᑭᔭᑦ ᐊᐦᐃ ᐅᑕᔭᐸᒋᑐᐣ ᐃᐃᐁᐧ ᐊᓂᔑᓇᐯᐤ ᑕᔑᑫᐃᐧᐣ ᓇᐣᑕ
ᑲᔦ ᑲᔭᓄᑭᑕᒪᑫᐨ ᐅᐃᐧᓱᐃᐧᐣ).

• (ᐊᐦᐃᑎᕑᐅ ᐯᔑᐠ ᓄᐱᒥᐠ) ᑲᐃᐧᐣ ᑕᐠᐢ ᒋᑎᐸᐦᐊᒪᐣ ᐯᐸᐣ ᐁᑲᐧ ᐅᐅᐁᐧ ᐅᐡᑭ ᐃᐡᑯᑌᐤ ᐃᐧᒋᐦᐃᐁᐧᐃᐧᐣ ᑎᐸᐦᐃᑫᐃᐧᐣ ᑲᐃᐧᐣ ᑕᐠᐢ
ᑲᑎᐸᐦᐊᓯᐣ, ᐁᑲᐧ ᑭᔑᒧᐡᑭᓀᐱᐦᐊᐣ ᒥᓇ ᓇᐱ ᐱᒋᓂᓴᐦᐊᐣ ᐅᐅᐁᐧ ᐯᐸᐣ ᒥᓇ ᑲᑫᐧᑭᑌ ᑭᑕᓂᔑᓇᐯᐤ ᐯᐸᐣ ᑭᑭᓇᐊᐧᒋᐦᐃᑯᐣ
ᓴᓴᐸᐧᑌᐁᐧᐸᐦᐊᐣ ᒋᐊᔑᒋᐱᒋᓂᓴᐦᐊᒪᐣ.

• (ᐊᐦᐃᑎᕑᐅ ᐯᔑᐠ ᓄᐱᒥᐠ) ᐊᓄᑭᐃᐧᐣ ᓇᑯᒥᑐᐃᐧᐣ ᒥᓇ ᑎᐸᐦᐃᑫᐃᐧᐣ ᐯᐸᐣ ᐁᑲᐧ ᐅᐅᒪ ᑕᒪᓯᓇᐦᐃᑲᑌ ᐊᓂᐣ ᑫᑕᓯᐊᐧᐨ ᒥᑎᑯᑲᓇᐠ,
ᒥᓇ ᐃᐡᑯᑌᐃᐧᔭᐱᐣ, ᒥᓇ ᓇᐸᐱᑫᓂᑫᐃᐧᐣ ᐁᑲᐧ ᑭᒋᐊᓄᑭᐃᐧᐣ ᐃᐃᒪ ᑲᐃᐧᐃᔑᐊᓄᑭᓇᓂᐊᐧᐠ ᑫᐃᓇᑭᑌᐠ. (ᒋᑭᑫᐣᑕᒪᐣ ᐅᐅᐁᐧ ᐊᓄᑭᐃᐧᐣ
ᒥᑎᓂᑫᐃᐧᐣ 25%-50% ᓇᐣᑕ ᒥᓂᑯᐠ ᑕᐃᐡᐱᓭ ᒣᑲᐧᐨ ᐱᐳᐠ ᐊᓄᑭᓇᓂᐊᐧᐠ ᓇᐣᑕ ᑲᔦ ᑯᑕᑭᔭᐣ ᑫᑯᓇᐣ ᒋᐅᒋᔑᓭᑭᐣ ᓇᐸᐱᑫᓂᑲᐃᐧᓂᐠ ᑐᑲᐣ
ᑭᒋᐊᓯᐣ ᑲᒧᑯᐁᐧᐸᐦᐊᐧᑲᓄᐨ, ᓇᐣᑕ ᐊᓄᑭᐃᐧᐣ ᑲᐅᒋᑭᐱᒋᓭᐠ, ᑯᑕᑭᔭᐣ.). ᐁᑲᐧ ᑫᒋᓇᐨ ᐅᐅᐁᐧ ᓇᑯᑕᒪᐃᐧᐣ ᒋᒪᓯᓇᐦᐃᑲᑌᐠ ᒥᓇ ᐊᓄᑭᐃᐧᐣ
ᒣᑎᓂᑫᐃᐧᐣ ᒋᑎᐸᐦᐃᑲᑌᐠ ᐊᒪᐧᔦ ᒪᑕᓄᑭᓇᓂᐊᐧᐠ. ᐁᑲᐧ ᒪᔭᑦ ᒪᒪᐤ ᒣᑎᓂᑫᐃᐧᐣ ᒋᑎᐸᐦᐃᑲᑌᐠ ᐸᑭᑎᓂᑲᑌᐠ ᐊᓄᑭᐃᐧᐣ ᑲᑭᔑᒋᑲᑌᐠ.

  5. ᐅᑭᒪᐃᐧᐣ (ESA) ᐅᐃᐧᒋᑕᐧᐃᐧᐣ
• ᐁᑲᐧ ᐊᒪᐧᔦ ᓇᐸᐱᑫᓇᒪᐣ ᑭᐊᐧᑲᐦᐃᑲᐣ, ᐁᐦᐊᐠ ᑲᓄᔑᐠ ᐃᐡᑯᑌ ᐊᔭᑲᐧᒥᓯᐃᐧᐣ ᐅᑭᒪᐃᐧᐣ (ESA) ᐅᐅᒪ 1-877-ESA-SAFE
(372-7233) ᒋᒧᐡᑭᓀᐱᐦᐊᒪᐣ (ESA)ᐃᐧᒋᑫᐃᐧᐣ ᐅᐅᐁᐧ ᓇᐸᐱᑫᓂᑫᐃᐧᐣ ᐊᓄᑭᐃᐧᐣ ᐅᒋ.
• ᐁᑲᐧ ᑲᑭᓇ ᐃᐡᑯᑌ ᓇᐸᐱᑫᓂᑫᐃᐧᐣ ᐊᓄᑭᐃᐧᐣ ᐅᐅᒪ ᐅᐣᑌᕑᐃᔪ ᐅᑭᒪᐃᐧᐣ (ESA) ᐃᐡᑯᑌᐤ ᓇᑯᒋᑫᐃᐧᓇᐣ ᐸᑯᓭᐣᑕᑲᐧᓄᐣ ᐁᑲᐧ
ᑫᒋᓇᐨ ᐊᔕ ᒋᑭᔑᒋᑲᑌᐠ 48 ᑕᐊᐧᑲᓭ ᐊᒪᐧᔦ ᒪᑕᓄᑲᑌᐠ ᐅᐅᐁᐧ ᐃᐡᑯᑌᐤ ᐊᓄᑭᐃᐧᐣ ᑭᑐᐡᑭᐊᐧᑲᐦᐃᑲᓂᐠ. ᐁᑲᐧ ᒋᑭᑫᐣᑕᒪᐣ ᐃᐡᑯᑌ
ᓇᑯᒋᑫᐃᐧᐣ ᑲᐃᐧᐣ ᐯᔑᑲᐧᐣ ᐅᐅᐁᐧ ᐊᐧᑲᐦᐃᑲᐣ ᓇᑯᒋᑫᐃᐧᐣ ᑲᐃᒋᑲᑌᐠ.
• ᐁᑲᐧ ᐱᒧᒋᑫᐃᐧᐣ (ESA) ᓇᐣᑕ ᒪᒪᐤ ᓂᐦᓴᐧ ᐅᑲᓇᓇᑲᒋᑐᐣ ᐅᓇᐱᑫᓂᑫᐃᐧᐣ: ᑲᐃᐱᑫᓂᑲᓂᐊᐧᐠ, ᑲᐊᓄᑭᑲᒋᑲᑌᐠ, ᐁᑲᐧ ᑲᑭᔑᒋᑲᑌᐠ.
ᐃᔑᑭᑐᐣ ᐱᒧᒋᑫᐃᐧᐣ (ESA) ᐅᐅᒪ 1-877-372-7233 ᒋᐅᓇᒋᑲᑌᐠ ᒥᐡᑯᐨ ᐅᓇᓇᑲᒋᒋᑫ ᒋᐱᓴᐨ.
• ᐁᑲᐧ ᐊᐱᐣ ᐃᐡᑯᑌᐤ ᐊᓄᑭᐃᐧᐣ ᓴᐳᓂᑲᑌᐠ ᑲᑭᐃᐡᑲᐧᓇᓇᑲᒋᒋᑲᑌᐠ, ᐊᐦᐃ (ESA) ᓇᓇᑲᒋᒋᑫᐤ ᐯᐸᐣ ᐊᐱᐣ ᑕᐸᑭᑎᓂᑲᑌ
ᒋᒥᓇᑲᓄᐨ ᑲᐃᐧᔭᐸᒋᑐᐨ ᐁᑲᐧ ᒥᓇ ᐁᓇᑲᐧᐠ ᑕᐱᐡᑯᐨ ᑲᐧᔭᐠ ᐁᑭᐱᒥᓂᓴᐦᐃᑲᑌᐠ ᐅᐣᑌᕑᐃᔪ ᐊᔭᑲᐧᒥᓯᐃᐧᐣ ᐅᓇᒋᑫᐃᐧᐣ
• ᐁᑲᐧ ᐊᐊᐧᔑᒣ ᐃᐧᑭᑫᐣᑕᒪᐣ ᐅᐅᐁᐧ ᐃᐡᑯᑌᐤ ᐊᔭᑲᐧᒥᓯᐃᐧᐣ ᐅᑭᒪᐃᐧᐣ ᐁᑲᐧ ᐅᐅᒪ ᐃᔑᑭᐃᐧᑌᐣ www.ESASAFE.com
  6. ᓇᐸᐱᑫᓂᑫᐃᐧᐣ & ᐅᓇᐱᑫᓂᑫᐃᐧᐣ ᐊᓄᑭᐃᐧᐣ

• ᐁᑲᐧ ᐊᐱᐣ ᐊᓄᑭᐃᐧᐣ ᓇᑯᑕᒪᐃᐧᐣ (ᐅᐅᒪ ᓂᐊᐧ (4) ᑕᑯᑭᐃᐧᐣ) ᐁᒪᓯᓇᐦᐃᑲᑌᐠ ᒥᓇ ᐱᓇᐱ ᐱᒋᓂᓴᐦᐃᑲᑌᐠ, ᐁᑲᐧ ᐊᓄᑭᐤ ᐯᐸᐣ
ᑎᐸᐦᐃᑲᑌᐠ (ᒥᓇ ᓄᐱᒥᐠ ᐁᑭᒥᓇᑲᓄᐨ ᓇᐸᐱᑫᓂᑫᐃᐧᐣ ᐅᑭᒪᐃᐧᐣ ᐃᐧᑕᒪᑫᐃᐧᐣ ᐅᐅᒪ ᐱᒧᒋᑫᐃᐧᓂᐠ (ESA), ᐁᑲᐧ ᐊᐱᐣ ᓂᑲᐅᓇᑐᒥᐣ
ᓇᐸᐱᑫᓂᐃᐧᐣ ᐊᓄᑭᐃᐧᐣ ᐃᐃᒪ ᐊᓄᑭᐃᐧᓂᐠ. ᐁᑲᐧ ᓂᑲᑲᑫᐧ ᐱᒥᓂᓴᐦᐊᒥᐣ ᐊᓄᑭᐃᐧᐣ ᑲᑭᐃᓱᓇᒋᑲᑌᐠ ᐅᐅᒪ ᐊᓄᑭᐃᐧᓂᐠ ᒥᓇ ᐱᑯ
ᑯᑕᑭᔭᐣ ᐊᓄᑭᐃᐧᐣ ᑲᑐᒋᑲᑌᑭᐣ ᐃᐃᒪ ᑭᑕᔑᑫᐃᐧᓂᐠ ᐁᑲ ᑲᔦ ᒥᐡᑕᐦᐃ ᒋᒣᑎᓂᑲᓂᐊᐧᐠ. ᐁᑲᐧ ᒋᑭᑫᐣᑕᒪᐣ ᐅᐅᐁᐧ ᐅᓇᐱᑫᓂᑫᐃᐧᐣ
ᐊᓄᑭᐃᐧᐣ ᑲᐃᔑᐅᓇᑌᐠ ᑕᐱᐡᑯᐨ ᐊᐊᐧᓀᐣ ᓂᑲᐣ ᑲᑲᐧᔭᒋᐨ, ᓂᑲᐣ ᐊᒪᐧᐁᐧ ᑕᐊᓄᑲᐊᐧᑲᓄ ᑭᐡᐱᐣ ᐸᑯᓭᐣᒋᑫᐃᐧᐣ ᐊᔕ ᐅᓇᑌᑭᐣ.

• ᐁᑲᐧ ᓂᑐᓇᐱᑫᓂᑫᐃᐧᓂᓇᓇᐠ ᑭᐡᐱᐣ ᐅᐅᐁᐧ ᐅᓇᐱᑫᓂᑫᐃᐧᐣ ᑭᔑᑐᐊᐧᐨ ᐅᐅᒪ ᐊᓄᑭᐃᐧᓂᐠ – ᐅᓇᑕᒪᑐᐃᐧᐣ ᓇᐣᑕ ᑕᐸᑯᓭᐣᑕᑲᐧᐣ
ᒋᐊᔭᐊᐧᐨ ᑭᑕᓄᑭᓇᑲᐣ ᒥᓇ ᐱᒧᒋᑫᐃᐧᐣ (ESA).

  7. ᑭᓇᓇᑯᒥᑯᓇᐊᐧ, ᐁᑲᐧ ᐊᔕ ᑭᓇᐸᐱᑫᓂᑯ!
•  ᐁᑲᐧ ᑲᓄᐢ ᐊᐦᐃᑎᕑᐅ ᐯᔑᐠ ᓄᐱᒥᐠ ᑕᔑᑫᐃᐧᓇᐣ ᑭᒪᓯᓇᐦᐃᑫᐃᐧᐣ ᐅᒋ ᐅᐅᒪ 1-800-465-5085 ᑫᒋᓇᐨ

ᑭᑎᐸᐦᐃᑫᐃᐧᐣ ᒪᔭᑦ ᐅᐃᐧᓱᐃᐧᐣ ᐊᐃᐧᔭ ᐁᔭᐸᑕᓂᓂᐠ.




